Izquierda-Ezkerra parlamentu-taldeari atxikitako foru parlamentari Txema Mauleón Echeverría jaunak galdera egin du Oinarrizko Errentari buruz (PES 57/11). Hona Nafarroako Gobernuko Gizarte Politika, Berdintasun, Kirol eta Gazteriako kontseilariaren erantzuna:
Mauleón jaunak galderok aurkeztu ditu gai horri buruz:
1. 2011n eta galdera hau egin den egunera arte izandako oinarrizko errentarako eskaera kopurua.
2011ko abuztuaren 17ra bitartean, Oinarrizko Errentarako 9.299 eskaera erregistratu dira Gizartean Txertatzeko Atalean.
2. Legez ezarritako epea noraino bete den onartutako eskaeretan, onuradunei oinarrizko errenta ordaintzeari dagokionez (uste dugunez eskaera bakoitza desberdina izanen dela, datuak gutxi gorabeherako denboraren arabera multzokatu daitezke).
	Espedientea ebatzi arteko izapidetze-egunak
	Espediente kopurua
	%

	<45 egun
	158
	1,70

	46- 90 egun
	676
	7,27

	91-150 egun
	2.360
	25,38

	>150 egun
	696
	7,48

	Ebazpenik eman gabe baloratuak
	641
	6,89

	Dokumentazioa osatzeko fasean
	184
	1,98

	Baloratu gabe
	4.584
	49,30

	Orokorra, guztira
	9.299
	100,00


3. Oinarrizko errentaren kudeaketaren ardura duten langileen azken urteetako bilakaera, bai Nafarroako Gobernuaren esparruan, bai udal gizarte zerbitzuen arloan, eta haien lan-egoera (behin-behineko langileen portzentajea, langile finkoen portzentajea, eta abar).
	 
	2007
	 
	2011

	 
	Finkoak
	Behin-behinekoak
	 
	Finkoak
	Behin-behinekoak

	Gizarte-langileak
	9
	2
	Gizarte-langileak
	6
	4

	Hezitzaileak
	3
	
	Hezitzaileak
	4
	

	Administrariak
	2
	1
	Administrariak
	2
	4

	Atalburua
	1
	
	Atalburua
	1
	

	Zerbitzuko zuzendaria
	1
	
	Zerbitzuko zuzendaria
	1
	


Alderaketa egin den tarte osoan izan dira nabarmendu beharreko aldaketa koiunturalak:
2010ean, 4 gizarte-langile eta 4 administrari kontratatu ziren, guztiak 6 hilabeterako.
2011n, bi gizarte-langile kontratatu dira 6 hilabeterako –kontratua abuztuaren 6an amaitu zitzaien–, eta administrari bat, 3 hilabeterako. 
4. Nafarroako Gobernuak zer neurri hartu behar ditu legea betetzeko, oinarrizko errenta epe barruan kudeatzeari dagokionez?
5. Nafarroako Gobernuak aldaketarik sustatuko al du legegintzaldi honetan oinarrizko errentaren arloan?
Duela gutxi Parlamentuan eginiko agerraldian azaldu nuen gisara, eta 4. eta 5. puntuei erantzunez, biak zuzenki lotuta baitaude, esan behar da Oinarrizko Errentaren programa serioski birplanteatu beharra dagoela eta hausnarketa sakona egin behar dela –eta horretan ari gara–, eta horren guztiaren ondorioak izan beharko luke bi ibilbidetan gauzatuko litzatekeen araudi berria.
Programa hori sortu zen gizartean bazterturik dauden pertsonei laguntzeko. Baina krisiaren ondorioz, egoera berri batean gaude. Badira oinarrizko errenta jasotzen duten pertsonak, ez bazterketa-egoeran daudelako, lanpostua galdu eta prestazioak agortu dituztelako baizik. "Koiuntural" gisa ezagutzen ditugunak dira; izan ere, pertsona horiek behar dutena da haien enplegagarritasun-maila areagotzea, prestakuntza-zirkuituen bidez, enplegua sustatzeko politika aktiboen esparruan, eta horren bitartez, enplegu berri bat lortzeko helburua izatea, hori baita, izan ere, neurri integratzaileena.
Argi dago programa, orain dagoen moduan, ez dela bidezkoa eta ez diola erantzuten jatorrian izan zuen filosofiari; izan ere, ez ditu alderdi integratzaileak lantzen. Aldiz, dagoen eskariaren ondorioz, laguntza ekonomikoko neurriak aplikatzen ditu soilik, eta horiek, beharrezkoak badira ere, ez dute egoera konpontzen, kroniko bihurtu baizik. Hori dela eta, programa birdiseinatu eta birformulatu egin behar da, zenbait neurri profil eta gaitasun profesionalen arabera aplikatzeko pertsonei, eta beste batzuk, berriz, norbanakoari begira garatzeko, egoera sozialen arabera.
Aldi berean, kudeaketa informatikorako eta oinarrizko gizarte zerbitzuekiko koordinaziorako tresna berriak diseinatuko dira, espedienteen izapidetzea arintze aldera.
Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.
Iruñean, 2011ko irailaren 22an. 
Gizarte Politika, Berdintasun, Kirol eta Gazteriako kontseilaria: Elena Torres Miranda
